
Canllawiau Deoniaeth Feddygol AaGIC parthed Cynllunio Dychweliad i'r Gwaith ar gyfer Meddygon dan Hyfforddiant

Cyflwyniad
Datblygwyd y canllawiau hyn ar gyfer meddygon dan hyfforddiant sy'n dychwelyd i weithio wedi cyfnodau o absenoldeb. Dylai’r broses o ail-integreiddio i ymarfer clinigol gynnwys hyfforddiant a chymorth unigolyddol a phersonol, yn ystod y cyfnod absenoldeb, y cyfnod cynefino ac yn dilyn dychwelyd i'r gwaith.
Mae canfyddiad hyfforddeion o fod yn ddiamddiffyn pan yn dychwelyd i'r gwaith yn destun pryder cynyddol i gyrff addysg statudol, y GMC, sefydliadau cyflogi a'r hyfforddeion eu hunain. Mae dychwelyd i'r gwaith yn peri heriau i hyder a chymhwysedd hyfforddeion, sy'n debygol o gynyddu yn unol â hyd yr absenoldeb o ymarfer clinigol rheolaidd. 
Mae Academi’r Colegau Meddygol Brenhinol a Chyfunfwrdd Hyfforddi Colegau Brenhinol y Meddygon wedi nodi egwyddorion ac awgrymiadau eang ar gyfer y lefel o gymorth sy'n debygol o fod ei angen yn dilyn gwahanol gyfnodau o absenoldeb. Mae'r canllawiau hyn yn adlewyrchu'r egwyddorion hyn yn ogystal â rhai'r Canllaw Aur. 
Y mae angen proses gyson ar feddygon sy'n dychwelyd i ymarfer clinigol, sy’n gydnaws â’u hanghenion ac sy'n hyrwyddo diogelwch seicolegol. Y mae’n rhaid i’r broses adlewyrchu amgylchiadau penodol unigolion gan gynnwys y rheswm dros eu habsenoldeb a'i hyd, ynghyd â’u lefel o hyfforddiant. 
Canllawiau gan Academi'r Colegau Meddygol Brenhinol
Ar gyfer pwy y mae’r rhain?
Pob meddyg sy'n dychwelyd i'r un maes ymarfer clinigol â chynt yn dilyn absenoldeb am ba reswm bynnag (gan gynnwys y rhai sy'n dychwelyd i'w hymarfer arferol ar ôl gweithio mewn maes ymarfer clinigol gwahanol).
	Hyd yr absenoldeb
			

	<2 wythnos
	Nid yw’n ofynnol gweithredu  

	2 wythnos i 3 mis
	Dim camau ffurfiol, i’w nodi yn adroddiad y goruchwyliwr

	3 i 6 mis
	Dylid ei ddogfennu drwy broses ffurfiol ond nid yw’n ofynnol rhoi proses ‘dychwelyd i ymarfer’ benodol ar waith

	6 mis i 2 flynedd
	Tebygol o fod angen cymorth ychwanegol a allai gynnwys goruchwyliaeth estynedig dros gyfnod o 2-4 wythnos

	Absenoldeb hirach
	Mae’r Canllaw Aur yn nodi y gall cyfnod o absenoldeb sy’n hwy na dwy flynedd arwain at ddirymu rhif hyfforddi







Rolau a chyfrifoldebau
Mae'r canllawiau hyn yn gwneud argymhellion sy'n amlinellu rolau hyfforddeion, goruchwylwyr, sefydliadau cynhaliol a chyflogwyr. Dylid dechrau’r broses o gynllunio ar gyfer dychwelyd i ymarfer o'r adeg y daw’n hysbys bod absenoldeb yn ofynnol; dylai’r broses bara trwy gydol y cyfnod absenoldeb; dylai gynnwys yr holl garfanau perthnasol yn y cyfnod cyn dychwelyd i ymarfer; a dylai barhau wedi i’r unigolyn ddychwelyd i'r gwaith.
	
	Cyn y Cyfnod o Absenoldeb
	Yn Ystod y Cyfnod o Absenoldeb
	Dynesu at Ddychwelyd i'r Gwaith
	Wedi Dychwelyd i'r Gwaith

	Hyfforddai
	Trefnu cyfarfod ag ES/TPD i lenwi'r ffurflen Rhag-Absenoldeb
	Cynnal cysylltiad ag ES/TPD
	Cwrdd â CS/ES/TPD tua 6-8 wythnos cyn dychwelyd i’r gwaith
	Trefnu cyfarfod ôl-ddychwelyd i hyfforddiant

	
	Cofnodi dyddiad dychwelyd bras
	Cofnodi gwaith / DPP wedi'i ymgymryd ag o
	Llenwi’r ffurflen Rhag-Ddychwelyd i Hyfforddiant / ystyried y cymorth sydd ei angen 
	

	
	Ystyried a yw'n debygol o wneud cais am addasiad LTFT ar Ddychwelyd / yn ystod yr agoriad ymgeisio
	
	Hunanasesu anghenion addysgol ar gyfer RTW / gweithdy ar sail RTT
	

	Ysgol Arbenigedd Deoniaeth Feddygol AaGIC
	Caniatáu dynodi ES yn gynnar
	Derbyn ffurflen wedi'i diweddaru gan yr hyfforddai 3-6 mis cyn ei ddychweliad 
	Hwyluso gweithdai RTT
	Ffurflen Ôl-Ddychwelyd
Cynorthwyo proses “ailgynefino” â’r arbenigedd

	
	Cymeradwyo a dogfennu’r absenoldeb gan ddilyn gweithdrefnau cydnabyddedig
	Nodi unrhyw addasiadau o ran hyfforddiant LTFT
	Ffurflen Rhag-Ddychwelyd i Hyfforddiant – wedi'i theilwra yn achos absenoldeb hirach
	

	
	Nodi dyddiad dychwelyd a chyfeirio at gymorth 3 mis cyn dychweliad 
	Dilyn arferion sefydledig o ran cynnydd hyfforddeion e.e. ARCP
	Cyfarfod rhwng yr ES / TPD / Arweinydd  LTFT yr Ysgol / Arweinydd RTT i gytuno ar addasiadau.
	

	Goruchwyliwr Addysgol /
Cyfarwyddwr Rhaglen Hyfforddiant
	Caniatáu dynodi ES yn gynnar
	Sefydlu cyswllt gyda'r hyfforddai 3-6 mis cyn ei ddychweliad i drefnu cyfarfod 
	Cyfarfod cyn RTW e.e. 6-8 wythnos.
	Cynnwys nifer o ymgynghorwyr/meddygon teulu o ran goruchwyliaeth ac adborth

	
	Llenwi’r ffurflen Rhag-Absenoldeb, gan nodi a oes angen unrhyw addasiadau ar ddychwelyd
Trefnu amcan amser i gysylltu cyn dychweliad yr hyfforddai
	Cyfeirio at gyfleoedd DPP, er enghraifft KIT ar ddiwrnodau hyfforddi os ar gael
	Cwblhau’r ffurflen Rhag-Ddychwelyd a sefydlu unrhyw addasiadau gyda'r sefydliad cynhaliol
Cyfeirio at y Gweithdy ar wefan AaGIC
	Dirprwyo cyfrifoldebau posibl i’r goruchwyliwr clinigol lleol

	
	Cyfeirio at y Gweithdy 
	
	Trafod trefniadau ‘ar alwad’, asesu cymhwysedd a hyder
	

	Cyflogwr Arweiniol Sengl a
Sefydliad Cynhaliol
	
	Diwrnodau Cadw Mewn Cysylltiad ar gyfer absenoldeb rhiant:
Safoni cymhwysedd
Rheoli integreiddiad diwrnodau KIT yn ôl lwfans absenoldeb
Cyswllt agos â'r cyflogwr ar sail y gyflogres. 
	Ystyried addasiadau a nodwyd ar gyfer y dychweliad gyda'r sefydliad cynhaliol, gan gynnwys trefniadau ‘ar alwad’, oriau uwchrifol a goruchwyliaeth estynedig i’w rhannu â swyddogion y gyflogres a'r cyflogwr.
	

	

	Dyletswyddau Trosfwaol

	AaGIC / Ysgol Arbenigedd
	Lletya dogfennaeth berthnasol ar wefan yr arbenigedd.
Dull unigolyddol o estyn cymorth, gan gynnwys cyfeirio at yr Uned Cymorth Proffesiynol 
Cynnal gweithdai ar y wefan
Unigolyn enwedig sy'n gyfrifol am Ddychwelyd i'r Gwaith – gall fod yn TPD, arweinydd LTFT/RTT neu rywun arall

	Cyflogwr Arweiniol Sengl a Sefydliad Cynhaliol
	Cynllunio ar gyfer dychweliad graddoledig i'r gwaith:
Osgoi amserlennu sifftiau nos o fewn pythefnos i’r dychweliad
Hybu goruchwyliaeth gynyddol neu statws uwchrifol

	
	Asesiad ac ymateb Iechyd Galwedigaethol
Ystyried addasiadau e.e. LTFT, cyfleusterau ôl-absenoldeb rhiant (e.e. bwydo ar y fron)





Amgylchiadau Arbennig
Absenoldeb Rhiant
Absenoldeb rhiant yw'r rheswm mwyaf cyffredin dros gyfnod estynedig o absenoldeb. Gall dychwelyd i ymarfer gyd-daro â threfniadau gweithio llai na llawn amser (LTFT) gan beri heriau ychwanegol wrth gynllunio cyfleoedd gweithio/hyfforddi a bywyd gartref. Bydd hyfforddeion ar absenoldeb mamolaeth yn cael llythyrau mamolaeth gan y Cyflogwr Arweiniol Sengl sy'n cynnwys gwybodaeth i drefnu diwrnodau Cadw mewn Cysylltiad, sy'n ofyniad statudol ar gyfer dychwelyd i'r gwaith. Mae'r rhain i'w trefnu rhwng yr hyfforddai a'r sefydliad cynhaliol, a gwybodaeth am y dyddiau a weithiwyd a chyfarwyddiadau i'w cyflwyno i'r gyflogres ar gyfer taliadau.
Absenoldeb salwch hirdymor:
Anogir hyfforddeion sy'n dychwelyd wedi cyfnod o salwch hirdymor i ymgysylltu â'r Uned Cymorth Proffesiynol i gael cymorth ychwanegol wrth iddynt ddychwelyd i'r gwaith. Dylid defnyddio ffurflenni AaGIC i ddogfennu cynlluniau unigolyddol ar gyfer dychweliad. Mae’r hyfforddeion yn debygol o fod angen cyfnod hirach o ymaddasu. 
Dylid cynorthwyo hyfforddeion i gael Asesiad Iechyd Galwedigaethol manwl os oes angen.
Allan o Raglen (Profiad, Seibiant Gyrfa, Ymchwil, Hyfforddiant)
Bydd y rhelyw o hyfforddeion yn cynnal eu sgiliau clinigol cyfredol perthnasol. Efallai y bydd rhai’n teimlo’n brin o sgiliau cyn eu dychweliad a phroses ddychwelyd fwy penodol ei hangen arnynt yn ddibynnol ar eu gofynion. Gall hyn adlewyrchu diffyg hyder ar  ddychwelyd. Dylid cynnal trafodaethau unigolyddol yn achos meddygon dan hyfforddiant sydd ar seibiant gyrfa yn sgil amgylchiadau neu brofiadau heriol. Dylid ystyried yn ofalus pa le orau i’w lleoli ar eu dychweliad.  Efallai y bydd ymwneud â gweithdai a'r Uned Cymorth Proffesiynol yn fuddiol.

Dolenni i adnoddau
https://www.aomrc.org.uk/wp-content/uploads/2017/06/Return_to_Practice_guidance_2017_Revison_0617-2.pdf
https://www.jrcptb.org.uk/sites/default/files/JRCPTB%20GUIDELINES%20ON%20RETURN%20TO%20PRACTICE.pdf
Y Canllaw Aur - 9fed Argraffiad - Cynhadledd Deoniaid Meddygol Ôl-raddedig (copmed.org.uk)

